
0S RiOS DA VIDA

Din que todas as persoas necesitamos
as historias, tanto coma a auga que
bebemos, tanto coma o pan de cada
dia. Que sorte, que sexan tan doadas
de conseguir! S6 hai que abrir un li-
bro e deixarse arrastrar polo rio das
palabras, esas que fan nacer dentro
de nés outros mundos e outras vidas.

Semella cousa de maxia que os li-
bros garden tantas marabillas no seu
interior: a emocion do inesquecible
primeiro bico; a voz pausada e sabia
do ancian da tribo; as conversas das
mulleres que traballan arreo nos arro-
zais do delta do Mekong; os andares
pousons dos camelos, a avanzaren
coa caravana polas areas do deserto;
0 espanto ante os perigos que a escu-
ridade agocha, nun bosque inmenso
ou no corredor da nosa casa; a soi-
dade e as dubidas de cando temos
quince anos; as vidas de hai mil anos,
cando o mundo era doutro xeito; ou
as de dentro de mil anos, nun planeta
que agoniza; a fascinacién polas es-
trelas, que nos envian a sua luz desde
os abismos do espazo-tempo; o des-
espero de sentirse s6 entre rios de
xente; o nacemento dunha persoa, a
morte doutra; os seres maxicos e os
deuses terribles...

Abrir un libro e deixarse levar pola
fervenza de voces, de linguas, de re-
cendos, de paisaxes.. Unha maxia
secreta e inesgotable, que a nds nos
corresponde descubrir.

